სასწრაფო სამედიცინო სერვისის უწყვეტად მიწოდებისათვის აუცილებელი ღონისძიებების თაობაზე

I.ზოგადი დებულებები

სასწრაფო სამედიცინო სერვისის უწყვეტად მიწოდებისათვის აუცილებელი ღონისძიებები სავალდებულოა ყველა იმ პირისათვის/დაწესებულებისათვის, რომელიც ახორციელებს სასწრაფო სამედიცინო დახმარების სერვისის მიწოდებას, კანონმდებლობის შესაბამისად;

სასწრაფო სამედიცინო სამსახურში სამედიცინო მომსახურება იწყება იმ დროიდან, როდესაც სამსახური იღებს შეტყობინებას პაციენტის გადაუდებელი სამედიცინო დახმარების საჭიროებასთან დაკავშირებით;

სამედიცინო დახმარების წყვეტა სასწრაფო სამედიცინო მომსახურების სერვისის მიწოდებისას - შემთხვევა, როდესაც პაციენტმა ვერ მიეწოდა გადაუდებელი სამედიცინო მომსახურება, გარდა კანონით გათვალისწინებული შემთხვევებისა; 


II. სასწრაფო სამედიცინო დახმარების სამსახური
1.სასწრაფო სამედიცინო დახმარების სამსახურის სტრუქტურა
ა) ადმინისტრაციული სამსახური;
გ) სამედიცინო ბრიგადების მონიტორინგის სამსახური;
დ) სამედიცინო ბრიგდა;

2.ადმინისტრაციული სამსახური
ვალდებულია უზრუნველყოს სასწრაფო გადაუდებელი დახმარების სამსახურის სამუშაო ადგილების კანონმდებლობით განსაზღვრული კვალიფიკაციის მქონე პერსონალით დაკომპლექტება. იზრუნოს სამედიცინო პერსონალის პროფესიულ ზრდასა და კვალიფიკაციის მუდმივ ამაღლებაზე;
ვალდებულია დაიცვას შრომის კანონმდებლობა;
პასუხისმგებელია სამსახურის მატერიალურ-ტექნიკურ უზრუნველყოფაზე, სახელმწიფო შესყიდვების განხორციელებაზე, სამსახურის მედიკამენტებით, სამედიცინო დანიშნულების საგნებით, სამედიცინო ინვენტარით და აღჭურვილობით უზრუნველყოფაზე;
ვალდებულია უზრუნველყოს, სამსახურის სპეციალური ავტოსატრანსპორტო და კავშირგაბმულობის საშუალებების გამართულად მუშაობა, მოაწესრიგოს მათი ტექნიკური მდგომარეობა,  ავტოპარკის განახლება; 
პასუხისმგებელია სასწრაფო სამედიცინო დახმარების მიწოდების ორგანიზებისათვის სარეტრანსლაციო (უკაბელო ალტერნატიული ინფორმაციის გადაცემათა სისტემა) სისტემათა ფუნქციონირებასა და რეტრანსლატორების ტექნიკური მართვაზე; სანიტარული ავტომობილის GPS სისტემის გამართული მუშაობის უზრუნველყოფაზე;
ვალდებულია, სასწრაფო სამედიცინო დახმარების სამსახურის, სამოქმედო არეალის მიხედვით, ბრიგადების შესაბამისი რაოდენობის სანიტარიული ავტომობილით უზრუნველყოფაზე;
პასუხისმგებელია სასწრაფო-სამედიცინო დახმარების სამსახურის სტრუქტურული ერთეულების და პერსონალის საქმიანობაზე;
ზემოაღნიშნული ვალდებულებების გათვალისწინებით, პასუხისმგებელია სამსახურის მიერ სამედიცინო დახმარების უწყვეტად მიწოდებაზე;
3. სამედიცინო ბრიგადების მონიტორინგის  სამსახური (სადიპსტჩერო):
  სასწრაფო-სამედიცინო დახმარების ბრიგადების შეუფერხებელი და ეფექტური მართვის მიზნით, ვალდებულია უზრუნველყოს სსიპ „112“-თან მემორანდუმით განსაზღვრული ვალდებულებების შესრულება;
სამედიცინო ბრიგადების მხრიდან საშემსრულებლო დისციპლინის დარღვევის ან/და საქმიანობისას წარმოქმნილი შეფერხებების შემთხვევაში ინფორმაციას აწვდის სამსახურის ადმინისტრციას;
უზრუნველყოფს ,,სასწრაფო სამედიცინო სამსახურის განლაგების რუქაზე“ დატანილი სამოქმედო ტერიტორიების რადიუსის მიხედვით  შემოსული გამოძახებების რაციონალურ გადანაწილებას და მართვას;
    სისტემატურად ადევნებს თვალყურს გამოძახებებზე სამედიცინო ბრიგადების დაყოვნების და უკან დაბრუნების ხანგრძლივობას, არკვევს სამედიცინო ბრიგადის დაგვიანების და გამოძახებაზე ხანგრძლივად დაყოვნების მიზეზებს;
      მორიგეობის დაწყებისთანავე ითხოვს ინფორმაციას ბრიგადების დაკომპლექტების შესახებ, სასწრაფო სამედიცინო დახმარების სპეციალური სატრანსპორტო საშუალებებით ბრიგადების უზრუნველყოფის, კავშირგაბმულობისა და ტექნიკური საშუალებების გამართულობის შესახებ;
    მორიგეობის პერიოდში, სპეციალური ავტოსანტრანსპორტო საშუალებების ფუნქციონირებასთან დაკავშირებული პრობლემების, ასევე, ტექნიკური და სხვა პრობლემების შესახებ, ინფორმაციიას ოპერატიულად აცნობებს ადმინისტრაციას;
    კოორდინაციიას უწევს სამედიცინო ბრიგადების გამართულად მუშაობას; მონაწილეობს და აკონტროლებს ჰოსპიტალიზაციის პროცესს;  ამ თვალსაზრისით, პასუხისმგებელია სასწრაფო-სამედიცინო დახმარების სამსახურის სამედიცინო ბრიგადების მიერ სამედიცინო დახმარების სერვისის მიწოდების უწყვეტობის უზრუნველყოფაზე;
4. სასწრაფო  სამედიცინო  დახმარების ბრიგადა
სამედიცინო ბრიგადა პროფესიული მოვალეობის შესრულებისას ხელმძღვანელობს მხოლოდ პროფესიული სტანდარტებით, საქართველოს კანონმდებლობით, პატივს სცემს პაციენტის ღირსებას, აღმსარებლობას, ტრადიციებს და მაქსიმალურად ითვალისწინებს პაციენტის ჯანმრთელობის ინტერესებს;
სასწრაფო სამედიცინო დახმარების ბრიგადებით და სპეციალიზებული სანიტარიული ავტომობილებით დაკომპლექტება ხორციელდება შემდეგი გაანგარიშებით: ა) არა უმეტეს ერთი ბრიგადისა ყოველ 30 000 მოსახლეზე;  ბ) რიგ შემთხვევებში შესაძლებელია გამონაკლისის დაშვება გეოგრაფიული და ფიზიკური ხელმისაწვდომობის მაქსიმალური უზრუნველყოფის მიზნით. ამავე მიზნებისათვის, სამსახურს,  უნდა ჰყავდეს სარეზერვო ბრიგადები და სარეზერვო სპეციალური ავტოსატრანსპორტო საშუალებები.
 სასწრაფო გადაუდებელი სამედიცინო დახმარების ბრიგადა შედგება არანაკლებ ოთხი ექიმის, ოთხი მედდისა და ოთხი მძღოლისგან. 
მორიგეობის პერიოდში სამედიცინო ბრიგადა გამოძახებებს იღებს დისპეტჩერისგან;
 სამედიცინო ბრიგადის ყველა წევრი, მოქმედი კანონმდებლობის შესაბამისად, ვალდებულია ითანამშრომლოს სამართალდამცავ ორგანოებთან და აღნიშნულის თაობაზე აცნობოს ადმინისტრაციას;
სამედიცინო ბრიგადას არ აქვს უფლება დაუშვას სპეციალურ ავტოსანტრანსპორტო საშუალებაში უცხო პირის ყოფნა, გარდა პაციენტისა და საამისოდ უფლებამოსილი პირისა;
პაციენტებისთვის სამედიცინო დახმარების რიგითობისას, კანონმდებლობის შესაბამისად, ხელმძღვანელობს სამედიცინო ჩვენებების მიხედვით. 
 
ხელმძღვანელობს ადმინისტრაციის მიერ დამტკიცებული მორიგეობის გრაფიკის მიხედვით;
ბრიგადა, გამოძახებათა შორის თავისუფალ დროს, იმყოფება სამსახურის ტერიტორიაზე და მუდმივ მზადყოფნაშია სამედიცინო მომსახურებისათვის;
გამოძახების მიღებისას დაუყოვნებლივ გადის გამოძახებაზე. გამოძახების ადგილზე მისვლამდე ნებისმიერი დაბრკოლების შემთხვევაში, მყისიერად აცნობებს დისპეტჩერს, მიზეზების მითითებით და მოქმედებს მასთან შეთანხმებით;
პაციენტის მომსახურები დასრულებისთანავე დაუყოვნებლივ უკავშირდება დისპეტჩერს და აწვდის ყველა საჭირო ინფორმაციას;
ბრიგადა პასუხისმგებელია მორიგეობის პერიოდში მასზე განპირობებულ მედიკამენტებზე, სამედიცინო აპარატურაზე და აღჭურვილობაზე;
მორიგეობის დამთავრების შემდეგ ბრიგადა (ექიმი/ექთანი)მომდევნო ცვლას  აბარებს სამედიცინო ყუთს, მედიკამენტების და სპეციალურ კონტროლს დაქვემდებარებულ მედიკამენტების ხარჯვის ამსახველ დოკუმენტს,  დახარჯული და დაუხარჯავი მედიკამენტების კონტეინერებს, სამედიცინო აპარატურას და აღჭურვილობას, რასაც ადასტურებს შესაბამის დოკუმენტაციაზე ხელისმოწერით;
5. სასწრაფო სამედიცინო დახმარების ბრიგადის ექიმის მოვალეობები
სამედიცინო ბრიგადას ხელმძღვანელობს ექიმი; 
პასუხისმგებელია პაციენტისათვის სამედიცინო მომსახურების უწყვეტად მიწოდებაზე გამოძახების მიღების მომენტიდან;
პაციენტის მომსახურებასთან დაკავშირებულ ყველა ინფორმაციას დადგენილი წესით ასახავს სამედიცინო დოკუმენტაციაში;
პასუხისმგებელია პაციენტის სამედიცინო მომსახურების პროცესთან (მათ შორის, ბრიგადის გადაადგილებასთან) დაკავშირებით დისპეტჩერისათვის მიწოდებული ინფორმაციის სისწორეზე;
პაციენტის ჰოსპიტალიზაციის საჭიროების შემთხვევაში, დისპეტჩერთან შეთანხმებით, უზრუნველყოფს პაციენტის ჰოსპიტალიზაციას კანონმდებლობით დადგენილი წესის შესაბამისად;
პაციენტის სტაციონარში მიყვანისას, პაციენტს უშუალოდ აბარებს სტაციონარის მორიგე ექიმს, სამედიცინო ბარათზე გარკვევით ხელს აწერს თვითონ და მიმღები სტაციონარის მორიგე ექიმი და მასვე უტოვებს ასლს;
სამედიცინო აპარატურის ან/და აღჭურვილობის მწყობრიდან გამოსვლის შემთხვევაში დაუყოვნებლივ აცნობებს დისპეტჩერს და ადმინისტრაციიდან პასუხისმგებელ პირს;
6.  სასწრაფო სამედიცინო დახმარების ბრიგადის ექთნის მოვალეობები
ექთანი მორიგეობის პერიოდში უშუალოდ ექვემდებარება ბრიგადის ექიმს, მისი დავალებით ასრულებს დამატებით სამედიცინო მანიპულაციებს და დახმარებას უწევს ექიმს პაციენტის მომსახურების პროცესში; 
ექთანი პასუხისმგებელია ავტომობილის სანიტარული დასუფთავების პროცესზე;
პასუხისმგებელია პაციენტის მომსახურების შემდეგ წარმოქმნილი სამედიცინო ნარჩენების უსაფრთხო შეგროვებასა და საუტილიზაციო კონტეინერში განთავსებაზე;
7. სასწრაფო სამედიცინო დახმარების ბრიგადის მძღოლის მოვალეობები
მძღოლი, მორიგეობის პერიოდში, უშუალოდ ექვემდებარება ბრიგადის ექიმს, უზრუნველყოფს ტარნსპორტირების პროცესს და საჭიროების სემთხვევაში, ტექნიკურ დახმარებას უწევს ბრიგადის დანარცენ წევრებს.
პასუხისმგებელია სპეციალური ავტოსატრანსპორტო საშუალების ვიზუალურ და ტექნიკურ მდგომარეობაზე, მორიგეობის პერიოდში საჭირო რაოდენობით საწვავით უზრუნველყოფაზე;
ავტოსატრანსპორტო საშუალების მწყობრიდან გამოსვლის შემთხვევაში დაუყოვნებლივ აცნობებს ბრიგადის ექიმს, დისპეტჩერს და ადმინისტრაციიდან პასუხისმგებელ პირს;
მორიგეობის დასრულების შემდეგ ამოწმებს ავტომობილის მდგომარეობას (როგორც ტექნიკურად, ისე ვიზუალურად), ავტომობილში განთავსებულ რბილ და მაგარ ინვენტარს,  ასუფთავებს ავტომანქანის სალონს;
[bookmark: _GoBack]ვალდებულია დაიცვას საგზაო მოძრაობის და უსაფრთხოების წესები;
III. სასწრაფო სამედიცინო დახმარების პროცესის ძირითადი ეტაპები
ა) სასწრაფო სამედიცინო  სამსახურის დისპეტჩერი იღებს გამოძახებას  სსიპ ,,112“-დან.    
      შენიშვნა: მიღებული ინფორმაცია უნდა მოიცავდეს პაციენტის და შეტყობინების მიმწოდებელი პირის ვინაობას; პაციენტის ჩივილებს, რომელიც გახდა სსდ მიმართვის მიზეზი; მისამართს, სადაც  პაციენტი იმყოფება და საკონტაქტო მონაცემებს;
ბ) დისპეტჩერი, გამოძახებას, დაუყოვნებლივ გადასცემს თავისუფალ ბრიგადას და ასახავს  ,,შემოსული გამოძახებების სარეგისტრაციო დავთარში“;
         შენიშვნა: შემთხვევის გადაცემის დრო, გამოძახების მიღებიდან, არ უნდა აღემატებოდეს   30 წამს; 
გ)  გამოძახების ბრიგადაზე გადაცემის შემდეგ, ბრიგადა დაუყოვნებლივ გადის გამოძახებაზე;
      შენიშვნა: სსდ ბრიგადის გასვლა, მიუხედავად მისი ადგილმდებარეობისა (სსდ ცენტრი; წინამორბედი დასრულებული გამოძახების ადგილი - ბინა, ჰოსპიტალი, გზა)  გამოძახებაზე  შეტყობინების მიღებიდან არ უნდა აღემატებოდეს  60 წამს; 
დ) გამოძახების ადგილზე მისვლას ბრიგადა ატყობინებს დისპეტჩერს, რომელიც მიღებულ ინფორმაციას ასახავს ,,შემოსული გამოძახებების სარეგისტრაციო დავთარში“ ;
    შენიშვნა: გამოძახების ადგილზე ბრიგადის მისვლის ოპტიმალური დრო, განისაზღვრება სამსახურის სამოქმედო არეალში ,,სსდ სამსახურის განლაგების რუქაზე“ დაფიქსირებული მანძილისა და გზის სირთულის მიხედვით. აღნიშნულ მონაცემებს წინასწარ ამუშავებს სამსახურის ადმინისტრაცია და გადასცემს სამედიცინო ბრიგადების მონიტორინგის  სამსახურს და სამედიცინო ბრიგადებს;	 
 ე) გამოძახების ადგილის დატოვების დროს, პაციენტის შესახებ ინფორმაციას (დატოვებულ იქნა ადგილზე; გადაყვანილ უნდა იქნას სტაციონარულ სამედიცინო დაწესებულებაში), ასევე, ჰოსპიტალიზაციის ადგილზე პაციენტის მიყვანის  დროის შესახებ მონაცემებს, ბრიგადა დაუყოვნებლად ატყობინებს დისპეტჩერს, რაც შესაბამისად ფიქსირდება ,,შემოსული გამოძახებების სარეგისტრაციო დავთარში“ ;
      შენიშვნა: ბრიგადის ერთ გამოძახებაზე დაყოვნების დროის საშუალო მაჩვენებლის გამოითვლა უნდა განხორციელდეს გამოძახების ადგილზე ბრიგადის მისვლის ოპტიმალური დროის მაჩვენებლის და პაციენტის ადგილზე მომსახურების დროის (საშუალო მაჩვენებელი 15-20 წუთი)  გათვალისწინებით.
       



